
IKKI IGNADONLI MASHINALARDA YARATILGAN 

TRIKOTAJ TO‘QIMALARINING XUSUSIYATLARI 
 
Annotatsiya: Maqolada ikki ignadonli mashinalarning texnologik imkoniyatlaridan foydalanib yaratilgan 

yangi trikotaj to‘qimalarining asosiy ko‘rsatkichlari tahlili keltirilgan.  

 

 

Kalit soֹzlar: trikotaj, to‘qimachilik mahsulotlari, ikki ignadonli mashina, halqa, ignadon. 

Respublikada mavjud xomashyo bazasidan samarali foydalangan holda to‘qimachilik va 

tikuv-trikotaj korxonalarida chuqur qayta ishlash va yuqori qo‘shilgan qiymatli tayyor mahsulotlar 

ishlab chiqarish hamda ularning eksportini yanada rag‘batlantirish mexanizmlarini joriy etish 

maqsadida Prezident Farmoni qabul qilingan. Unga ko‘ra, Investitsiyalar  va tashqi savdo vazirligi 

huzuridagi Eksportni rag‘batlantirish agentligi qoshida yuridik shaxs tashkil etmagan holda 

To‘qimachilik sohasini qo‘llab-quvvatlash jamg‘armasi tashkil etilishi belgilab qo‘yildi [1]. 

Trikotaj sanoatida bir ignadonli mashinalar qatori, ikki ignadonli mashinalar ham keng 

tarqalgan. Bunday mashinalarning ignadonlari bir-biriga nisbatan biror burchak ostida joylashadi 

va o‘z halqalarini turli tomonga tashlaydi. Ikki qavatli trikotajda old tomondagi halqalar orqa 

tomondagi halqalar bilan birga bitta ipdan hosil qilingan bo‘ladi. Ikki old tomonli ikki qavatli 

trikotajda old halqa ustunchalari bilan ma’lum bir tartibda almashinib keladilar. Trikotajning 

bunday turi lastik deb ataladi. Ikki orqa tomonli yoki teskari ikki qavatli trikotajda old halqalar 

qatori, orqa halqalar qatori bilan ma’lum bir tartibda almashinib keladilar [2]. 

Trikotajning yuza zichligi, gorizontal va vertikal bo‘yicha zichlik (uzunlik birligiga nisbatan 

halqalar soni), halqa ipi uzunligi, halqa qatorlari va halqa ustunchalari kesishgan burchak, hamda 

qalinlik trikotaj to‘qimalari tuzilishini tavsiflovchi ko‘rsatkichlar hisoblanadi. Trikotaj 

to‘qimalarining fizik-mexanik xususiyatlarini tavsiflovchi ko‘rsatkichlar orasidan quyidagi 

ko‘rsatkichlar: mustahkamlik va uzilishdagi uzayish, uzilish kuchidan kam bo‘lgan kuchlanish 

ta’sirida cho‘zilishi, bir martalik va takror cho‘zilishga chidamlilik, g‘ijimlanish va yemirilishga 

chidamlilik, issiq-nam sharoitda ishlov berilganda kirishishi kabilar qabul qilingan. 

1-jadval 

Yassi ikki ignadonli mashinalarda olingan yangi ikki qavatli trikotaj to‘qimalarining  

fizik-mexanik xususiyatlari 

Namunalar 1 2 3 4 

Yuza zichligi  

g/m²  
444,6 314,5 391,3 494,5 

Qalinligi  

mm  
1,75 1,5 1,8 2,4 

1-jadval 

Namunalar 1 2 3 4 

Havo o‘tkazuvchanligi  

sm³/sm²sek  
87,7 82,7 70.6 168,6 

Ishqalanishga chidamliligi  

12kPaskalsikl  
10,5 24 23,5 25 

Uzilish kuchi  

bo‘yiga  

N  
731 568 496 594 

Uzilish kuchi  

eniga  

N  
596 501 391 512 

Cho‘zilishi  

bo‘yi bo‘yicha  

%  
38 61 54 52 

Cho‘zilishi  

eni bo‘yicha  

%  
51 138 121 94 

 

Issiqlik saqlash xususiyati yuqori bo‘lishi kеrak bo‘lgan ustki trikotaj mahsulotlari uchun 

mo‘ljallangan trikotaj to‘qimalarining havo o‘tkazuvchanligi 40-90 sm³/sm² sеk bo‘lishi lozim. 

Yassi ignadonli mashinalarda olingan bu to‘qimalar issiqliq saqlash xususiyati yuqori bo‘lgan 

kuzgi bahorgi ayollar ustki jemperlarini ishlab chiqarish uchun mo‘ljallangan. 

Har qanday trikotaj to‘qimasining sifat ko‘rsatkichlariga xom ashyoning xususiyati, 

iplarning to‘qimada joylashishi va pardozlash usullari ta’sir etadi. Ikki qatlamli trikotaj to‘qimasi 

ikkita bir xil yoki ikkita turli bir qavatli mustaqil to‘qimadan tashkil topgan bo‘lib, birinchi qatlam 

to‘qimaning ko‘rsatkichlari ikkinchi qatlam to‘qimaning ko‘rsatkichlariga nisbatan yuqori 

bo‘lishi mumkin. Bu holat qatlamlarning o‘zaro ta’siriga bog‘lik bo‘ladi. Bitta mustaqil qatlam 

ikkinchi qatlam bilan biriktirilganda uning dastlabki ko‘rsatkichlarini o‘zgartirishi va aksincha, 

birinchi qatlam ham o‘z ko‘rsatkichlarini o‘zgartirishi mumkin. Shuning uchun ikki qatlamli 

trikotajda qatlamlarining halqa ipi uzunligi va zichligini muvofiq ravishda bir qavatli to‘qimalarni 

aniqlash formulalari orqali aniqlab bo‘lmaydi. Bundan tashqari ushbu ko‘rsatkichlar biriktirish 

turi va usuliga bog‘lik bo‘ladi. To‘qima qatlamlarining bir-biri bilan o‘zaro ta’sir etishini 

o‘rganish katta qiziqish uyg‘otadi. Chunki u ikki qatlamli trikotaj to‘qimasining ko‘rsatkichlariga 

ta’sir etadi. Agar to‘qima tuzilishidagi ko‘rsatkichlar bir xil bo‘lib, biriktiruvchi elеmеntlar o‘ng 

va tеskari tomon halqalariga bir xilda ta’sir etsa, u holda qatlamlar bir-biriga ta’sir etmaydi. 

3.1-jadval 

Ikki ignadonli mashinalarda olingan yangi trikotaj to’qimalarining fizik-mexanik 

xususiyatlari 

Namunalar 1 2 

Yuza zichligi  

g/m²  
209,6 251,2 

Qalinligi  

mm  
0,8 0,6 

Havo o‘tkazuvchanligi  

sm³/sm²sek  
122,9 90,7 

Ishqalanishga chidamliligi  

12kPaskalsikl  
25,5 28 

Uzilish kuchi bo‘yiga  

N  
568 536 

3.1-jadval 

Namunalar 1 2 

Uzilish kuchi eniga  

N  
534 398 

Cho‘zilishi  

bo‘yi bo‘yicha  

%  

61 44 

Cho‘zilishi  

eni bo‘yicha  

%  

58 121 

 

Olib borilgan tadqiqotlar natijasida 6 dona trikotaj to‘qima namunalaridan olingan 

natijalardan quyidagi xulosalarga erishildi: 1-jadvalda yassi ignadonli mashinalardan olingan 

to‘qimalarning  fizik-mexanik xususiyatlari keltirilgan. 4 ta namunalarni  solishtirish natijasida  2- 

va 4-namunalarning ko‘rsatkichlari yaxshi samara ko‘rsatdi. Bu to‘qimalar o‘rtacha qalinlikda 

bo‘lib, asosan ayollar jemper mahsulotlari ishlab chiqarish uchun mo‘ljallangan. 

2-jadvalda aylana ignadonli mashinalarda yaatilgan 2 ta  to‘qima namunalari keltirilgan 

bo‘lib,  1-namuna ikkinchisiga nisbatan yuqori ko‘rsatkichga ega ekanligi ma’lum bo‘ldi. Bu 

to‘qimalardan asosan erkaklar futbolka mahsulotlari ishlab chiqariladi. 

